
 Sangaiklah takajuik dalam nagari,

disusun angkatan ba capek-capek,

untuak palawan musuah nan datang,

disiapkan sagalo alat sanjato,

parang tidak ta ilakkan lai,

basoboklah musuah ditangah medan,

lalu baparang kaduonyo,

manuruik adat maso dahulu,

jikok tajadi paparangan,

parang baso soh samo surang,

sia nan bagak inyo 'nan manang.



Alah usai parang sahari,

alah sahari duo hari,

alah sampai ka ampek hari,

batambah payah bapak Salendang,

sabab baa dek bak itu,

urang alah bapadu padan,

alah basatu banyak-banyak,

siap jo alat sanjatonyo.



Pado hari nan kalimo,

batambah payah angkatan rajo nantun,

alah hampia kan kalah hanyo lai.



Tidak mananti lamo lai,

hampia kan kalah rajo nantun,

baa nan tekad musuah nantun,

rajo cilako kan inyo bunuah,

Puti Salendang kan ditawan,

minantunyo kan dibantai,

di gulai dimakan basamo-samo.

